
Objet : Pétition n° 2325 - STOP Freedefeier ! Feuerwerk! Feux d'artifices! Firework!

Monsieur le Président,

Comme suite à la demande afférente de la Commission des Pétitions du 26 octobre 2022, j'ai l'honneur
de vous faire parvenir en annexe la prise de position commune de Madame la Ministre de l'Intérieur, de
Monsieur le Ministre de l'Agriculture, de la Viticulture et du Développement rural et de Madame la
Ministre de l'Environnement, du Climat et du Développement durable à l'égard de la pétition n° 2325
relative à la pétition sous rubrique.

Veuillez agréer. Monsieur le Président, l'assurance de ma haute considération.

Stellungnam vun der Madamm Inneministesch, Taina Bofferding, dem Här Minister fir Landwirtschaft, 
Wäibau a ländlech Entwécklung, Claude Haagen a vun der Madamm Ministesch fir Ëmwelt, Klima an 
nohalteg Entwécklung, Joëlle Welfring, zur Petitioun n°2325 zum Sujet “STOP Freedefeier ! Feuerwerk! 
Feux d’artifices! Firework!”  

 

Freedefeier gëtt zu Lëtzebuerg gewéinlech u Feierdeeg, wéi z.B. Nationalfeierdag, oder Silvester, 
geschoss. 

Wärend d’Schéisse vu Freedefeier op Nationalfeierdag just a klenger Unzuel bei ëffentleche 
Veranstaltunge stattfënnt, ginn et der Silvester méi, well do och vill Privatleit Freedefeier ofschéissen. 

D’Gemengenautoritéite kënnen, op Basis vun den Dekreter vu 1789 a 1790, sou wéi den Artikelen 29, 58 
a 67 vum ofgeännerte Gemengegesetz vum 13. Dezember 1988, déi noutwenneg Mossnamen huelen, fir 
d'ëffentlech Sécherheet an d'Rou vun de Biergerinnen a Bierger ze garantéieren. Op Basis dovun, kënnen 
d’Gemengen d’Period, wärend där e Freedefeier duerf ofgeschoss ginn, limitéieren (z.B. Silvester vun 
23:45 – 00:30) oder et ganz verbidden, dëst fir z.B. de Stress vum Freedefeier op Déieren op e Minimum 
ze reduzéieren. D’Gemengenautonomie erlaabt de Gemengen jee nodeem verschidden Mossnamen ze 
ergräifen.  

Déi adäquat legal Basis fir dës Limitatioun wier an deem Fall net d ‘Déiereschutzgesetz, mee éischter  e 
Gemengereglement. Ëmmer méi Gemengen sinn an der rezenter Vergaangenheet, grad wéinst dem 
Déiereschutz, op de Wee gaang fir d ‘Dauer vun de Freedefeieren ze limitéieren  

D’Miessunge vun de Feinstaubkonzentratiounen an der Loft duerch d’Emweltverwaltung weisen ëmmer 
an de Stonne ronderëm de Joreswiessel erhéichte Wäerter op de Statiounen. Dëse Peak fält, jee no 
Wiederlag, méi oder manner héich aus. Sou konnten an de leschte Jore Stonnemëttelwäerter vu Feinstaub 
PM10, also deene Partikelen, déi am Duerchmiesser méi kleng wéi 10 µm sinn, vun iwwer 200 µg/m³ 
observéiert ginn. Dëst wor besonnesch dann de Fall, wann lnversiounswiederlage mat schlechten 
Ausbreedungsbedingunge fir d’Loftschuedstoffer virlouchen. 

 

Lëtzebuerg, de 02/02/2023. 
D'Inneministesch 

(s.) Taina Bofferding 
 


